
BAHAGIAN A
[30 markah]
Soalan ini mesti dijawab

Grafik di bawah menunjukkan maklumat berkaitan pemilihan kerjaya.
Berdasarkan maklumat tersebut, huraikan pendapat anda tentang pemilihan kerjaya.
Panjangnya huraian hendaklah antara 150 hingga 200 patah perkataan.

Mengikut Kamus Dewan Bahasa Edisi ke-4, kerjaya ialah perjalanan atau kemajuan seseorang
dalam pekerjaan pilihan sebagai salah satu cara untuk mencari natkah.

- Pengalaman kerja
- Kemahiran komunikasi

Sila hantar resume ke: info@syarikat.com

Bahagian B
[70 markah]

Bahagian ini mengandungi empat soalan. Jawab satu soalan sahaja.
Tulis sebuah karangan yang panjangnya antara 350 hingga 500 patah perkataan.

1.

SHAH ALAM - Ramai murid sekolah kini ‘sakit dalam diam’ apabila lebih 60 peratus dikesan
mengalami gejala tekanan atau stres yang menjadi isyarat bahaya terhadap kestabilan mental
generasi muda. Kajian menunjukkan bahawa punca kebanyakan murid berhadapan gejala ini
disebabkan oleh masalah keluarga.

Sumber : Sinar Harian,17 Oktober 2025

Huraikan punca yang terdapat dalam petikan berserta punca-punca lain murid mengalami
gejala ini.

Kesedaran sivik dalam kalangan masyarakat semakin terhakis sehingga mereka tidak
mengetahui tanggungjawab terhadap orang lain. Kesedaran sivik ialah pemahaman dan
penghayatan tanggungjawab seseorang sebagai warganegara. Orang yang memiliki kesedaran
sivik yang tinggi menunjukkan ciri-ciri seperti mematuhi undang-undang, menjaga kebersihan
alam sekitar dan menghormati kaum lain.

Sumber: Beritaharian.com.my

Berdasarkan petikan di atas, huraikan ciri-ciri tersebut.

3.

Menteri Pendidikan Fadhlina Sidek menyatakan bahawa 122,000 murid tahun satu gagal
menguasai kemahiran membaca dan menulis (2M), mewakili 27.5% daripada keseluruhan
murid tahun satu. Ibu bapa memberi alasan tidak mempunyai masa untuk mengikuti
perkembangan anak-anak kerana terlalu sibuk dengan kerja menjadi salah satu faktor
berlakunya isu ini.Walau bagaimanapun, isu ini mampu diatasi sekiranya semua pihak
memainkan peranan masing-masing.

Sumber: www.astroawani.com/

Huraikan peranan-peranan tersebut.

4.

Pakaian tradisional merupakan manifestasi keindahan budaya sesuatu bangsa. Namun begitu
semakin berkurangan popularitinya kesan trend fesyen global dan ketersediaan pakaian gaya
barat yang semakin meningkat. Di Malaysia, setiap kaum mempunyai pakaian tradisional yang
unik seperti baju Melayu, ceongsam dan sari. Kajian menunjukkan memodenkan reka bentuk
pakaian tradisional ialah langkah penting dalam menghidupkan pakaian warisan ini.

Sumber : berita.rtm.gov.my

Huraikan langkah yang dinyatakan dalam petikan di atas berserta langkah-langkah lain
meningkatkan populariti pakaian ini.

KERTAS PEPERIKSAAN TAMAT

